
Létzebuerg, den 22. Abréll 2021

Har President,

esou wéi d’Chamberreglement et virgesait, biede mir lech, dés parlamentaresch Fro un
den Har Wirtschaftsminister, un den Har Premierminister a Minister fir Digitaliséierung,
un d'Madamm Justizminister an un d’Madamm Minister fir d’'Gesondheet a fir de
Konsumenteschutz weiderzeleeden.

Op verschiddene Fluchhafe muss e Reesenden haut net méi just sai Fluchticket
a sai Pass oder seng Carte d’identité weisen, mee och en negative Coronatest
oder en Impfnoweis. Dést kénnt dohier, datt verschidde Lanner eng Testflicht
festgeluecht hunn oder well vill Fluchgesellschaften némme geimpften oder
negativ geteste Leit mathuelen.

Zesumme mat 20 Fluchgesellschaften ass de Weltverband wvun de
Fluchgesellschaften (IATA) amgaangen de sougenannten ,Travel Pass’ ze
testen, eng Smartphone-App déi den aktuelle giele pabeiersen Impfpass soll
ersetzen. Dést ass och net déi eenzeg Impfpass-App, déi am Zesummenhang
mat der Covid-Impfung entwéckelt gétt.

An deem Kontext weilte mir der Regierung gér folgend Froe stellen:

1. Ass d'Regierung a Kenntnes iwwert dés Entwécklung? Wéi steet
d’Regierung dozou, datt elo Privatgesellschaften hir eegen Impfpass-
Appen entwéckelen? Ass eng Létzebuerger Fluchgesellschaft oder
d'Fluchhafegesellschaft un esou Entweécklunge mat bedeelegt? Gétt et fir
esou Entwecklungen eng legal Basis, respektiv wat wier de Waert vun
esou enger Impfpass-App aus rechtlecher Siicht?

2. Wat ass de Grond fir esou eng Initiativ, wou jo d'Staats- a
Regierungscheffe vun der Europé&escher Unioun ausgemaach haten,
d'Plang fir en digitalen Impfpass virunzedreiwen? Wou sinn dés
Entwécklungen drun?

3. D’'WHO hat sech allgemeng géint eng Impfpass-App ausgeschwat mat der
Begrénnung, datt net gewosst wier, wéi laang eng Immunitéit unhale géing
a well d'Impfung och net onbedéngt d’'Ustieche vun anere Ménsche
verhénnere géing. Wéi steet d’Regierung dozou? Ass si der Meenung, datt



esou eng Impfpass-App, nieft engem europaeschen Impfpass, sénnvoll an
neideg ass?

. Huet d'Regierung an désem Kontext scho mat Fluchgesellschaften, dem

Konsumenteschutz, Dateschutzorganisatiounen, der Organisatiounen
aus dem medezineschen Emfeld an/oder mat nach aneren intresséierte
Gespréichspartner Kontakt gehat? Wa jo, mat wiem a mat wéi enge
Resultater?

. Ass d'Regierung der Meenung, datt de Konsument virun enger

Multiplikatioun vun Appen an engem esou kriddelege Beraich, wou den
Dateschutz, de Secret médical oder d'Perséinlechkeetsrechter liicht kénne
verletzt ginn, muss geschiitzt ginn?

. Weéi kann de Fluchpassagéier d’Sécherheet vun déser App an den

Zougréff, dee si op perséinlech Donnéeén um Smartphone huet,
kontrolléieren?

. Ass d'Regierung der Meenung, datt d’Aféiere vun esou Appen, déi

d'néideg Technologie an d’Faegkeet domat eémzegoen, viraussetzen,
sozial Ongerechtegkeeten an Diskriminatioune férderen? Wat ass mat
Leit, déi kee Smartphone hunn a wéllen, mussen déi op esou
Déngschtleeschtunge verzichten?

. Weéi ass dés Demarche ze vertrieden a Bezuch op de Schutz vu

perseinlechen Daten a vum Secret médical, besonnesch wann ee
bedenkt, datt hei privat Entreprisen Zougraff op streng geschitzte
perséinlech Donnéeé weélle kréien? Kann dat e Prazedenzfall fir aner
Erkrankunge ginn, esou datt krank oder och némmen infizéiert Leijt an
Zukunft manner Déngschtleeschtunge kéinte kréien?

. Huet d'Regierung vir, op dés Entwécklungen ze reagéieren? Weéi walit

d’Regierung d’Aféierung vun esou Appen duerch Privatgesellschafte
kontrolléieren, reguléieren oder och verhé&nneren?

Mat déiwem Respekt,

